
M |l ducadi da Milaun é naschi il 1395
cun la nobilitaziun da Gian Galeazzo
Visconti al duca tras I'imperatur german
Wenzel. 111797 ¢ il ducadi vegni attribui
a la Republica cisalpina. Tenor ils titu-
lars da la pussanza pon ins distinguer
quatter epocas principalas: il ducadi
dals Viscontis e dals Sforzas (1395—
1499), I'egemonia franzosa (1500-21), il
domini da la chasa Habsburg-Spagna
(1535-1706) e la suveranitad da la cha-
sa Habsburg-Austria (1714-97). Milaun
trategneva relaziuns spezialas cun il Gri-
schun causa las rutas da transit sur ils pass
alpins ed il passagi tras las Terras subditas.
Fin il 1869 ha era il Puschlav appartegni
ecclesiasticamain a 'uvestgieu da Com e
cun quai a 'archuvestgieu da Milaun. Ils
pass grischuns principals — il Giiglia, il
Malbgia, il Set ed il Spleia — sbuccavan a
Clavenna en il territori milanais. Ils pass
ed il commerzi eran temas da discussiun
permanents tranter Milaun ed il Gri-
schun, tant pli che I'economia grischuna
dependeva fin enturn il 1800 essenzial-
main d’imports dal ducadi da Milaun e
d’exports en la Lumbardia (10-14000
arments 'onn).

Vers la fin dal 15avel tschientaner én
la Vuclina ed ils dus contadis da Claven-
na e da Buorm daventads victimas da la
politica d’expansiun dal Grischun. Suen-
ter la campagna militaraa Buorm (1486—
87), han ils Grischuns conquista il 1512
ils dus contadis, las Trais Plaivs (Sorico,
Domaso, Gravedona) e la Vuclina ed han
annectd quellas regiuns sco Terras subdi-
tas. Ludovico Sforza, numna il Mor, ha
respundi a quella conquista cun eriger
fortezzas sisum il Lai da Com e cun pro-
vocar las Guerras da Miisch ch’én idas a
fin cun la renunzia dal Grischun a las
Trais Plaivs.

En il 16avel tschientaner ¢ Milaun sa
stentd— cun pauc success —d obtegnair in-
fluenza en las Trais Lias che tendevan di-
plomaticamain vers la Frantscha e Vanie-
scha. Spezialmain ferm ha il Grischun pa-
ti en ils onns 160010 sut la pressiun da
Pedro de Fuentes, da quel temp guverna-
tur spagnol a Milaun. En reacziun a l'al-
lianza dal Grischun cun Vaniescha aveva
quel lascha construir al nord dal Lai da
Com la fortezza da Fuentes, in vaira «giuf
sin la tatona dals Grischuns» (bloccada dal
traffic e dal commerzi grischun) chiera
dentant sa mussada a la fin finala sco la
«fossa dals Spagnols» (morts en massas da
la malaria). Il 1620, durant ils Scumbigls
grischuns, ha la chasa Habsburg-Spagna
occupa la Vuclina per supprimer qua la re-
furmaziun e segirar il passadi en il Tirol dal
Sid e cun quai la colliaziun da Milaun cun
Habsburg-Austria. La pasch dal 1639 ha
mess in term als scumbigls ed il Capitulat
da Milaun ha restitui las anteriuras Terras
subditas a las Trais Lias. Milaun ha dentant
obtegni il dretg d'intervegnir en I'admini-
straziun grischuna ed il cult refurma ¢ re-
std scumanda en las Terras subditas. La
cunvegna stipulada cun I'Austria il 1642
ha provoca ina predominanza dal’Austria-
Spagna en las Trais Lias durant il 17avel e
18avel tschientaner. La renovaziun dal Ca-
pitulat da Milaun cun Habsburg-Austria

(1726), il nov purtader da la pussanza sur
Milaun, ha conferma da princip las dispo-
siziuns dal 1639. 1l postulat dal Grischun
da permetter il cult refurma en las Terras
subditas e d’abolir ils novs dazis da I'’Au-
stria & vegni refusd. In pau pli favuraivel ¢
sta il Terz Capitulat da Milaun, mess en vi-
gur il 1763 suenter l'avischinaziun mani-
festa dal Grischun a Vaniescha: a las Trais
Lias én vegnids accordads insaquants pri-
vilegis commerzials, in auzament da las
pensiuns ed in augment da las plazzas da
studi al Collegium Helveticum. Persuen-
ter han ils Grischuns stui desister dal pro-
ject da la Via S. Marc da Bergam a Mur-
begn, promovi da Vaniescha che haimme-
diat reagi cun I'expulsiun da tut ils Gri-
schuns da sias regiuns. Lincorporaziun da
las Terras subditas en la Republica cisalpi-
na (1797) ha era mess in term a las rela-
ziuns particularas dal Grischun cun il du-
cadi da Milaun ed a la predominanza da
quel sur il traffic da transit alpin, provo-
cond grondas perditas da dazis. Sco relict
istoric ¢ sta activ il Currier da Lindau anc
finil 1826. 111919 ha il giurist Adolf Na-
dig funda la Scola svizra a Milaun.

Hans Stadler

Visconti
Famiglia taliana regenta dal ducadi da Mi-
laun. Enils onns 1330 e 1340 han els fur-
ma in stadi regiunal lumbard. Il 1335 ha
Azzone acquistd la suveranitad sur il terri-
tori da la diocesa da Com, damai era sur la
Vuclina e la Val Clavenna. Buorm ¢é den-
tant restd suttamess a I'uvestgieu da Cuira
ed ¢ passa il 1350, ensemen cun il Pu-
schlav, al domini dals Visconti. Suenter
assassinat da Barnabo il 1385 ha ses nev
Gian Galeazzo surpiglia il domini (1351—
1402). Mastino, il figl da Barnabo, n’ha
betg pudi far valair visavi ses bab il dretg
da successiun cunter Gian Galeazzo ed ha
chattd durant la fugia da ses cusrin protec-

Dal Ducadi da Milaun fascheva er part il Lai da Como. Quel furmava la regiun da cunfin

vers las Terras subditas da la Republica da las Trais Lias.

ziun tar I'uvestg Hartmann von Werden-
berg-Sargans a Cuira; per renconuschien-
tscha ha Mastino regala a quel il 1404 il
contadi da Buorm, la Val Puschlav e la
Vuclina. A questa uschenumnada dona-
ziun da Mastino én sa referids ils Gri-
schuns il 1512 e — snegond cun raschun
sia legitimitad — ils Vuclinais a chaschun
da lur separaziun dal Grischun il 1620. 1l
1406 ha Giovanni Maria (assassind il
1412) cedi en feud a Giovanni Malacrida
da Miisch il Puschlav ch’ha protesta ener-
gicamain cunter quella decisiun ed ¢ per-
quai sa lascha recepir dus onns pli tard en
la Lia da la Chadé. A partir da quel mu-
ment ¢ la tur da Piattamala a Campoco-
logno, situada en ina posiziun strategica,
daventada impurtanta sco punct da defen-
siun en quel lieu da cunfin. Cun Filippo
Maria (successur da Giovanni Maria) én
ils Visconti morts ora il 1447. Sia figlia
Bianca Maria era maridada cun Francesco
I Sforza ch’ha surpiglia il 1450 il domini
en il ducadi da Milaun. Dal temp dals Vis-
conti ha Milaun, sco center fitg dinamic
dal ducadi, gudagna impurtanza per il
commerzi grischun, per exempel sin las
fieras da Com, Clavenna e Buorm e sin
quellas tessinaisas. La constituziun agres-
siva ed expansiva dal stadi milanais sut ils
Visconti ha eraaugmenta la relevanza stra-
tegica dals pass grischuns. Galeazzo Vis-
conti & vegni engaschi dal duca da Mi-
laun, Ludovico Maria Sforza, sco media-
tur en la Pasch da Basilea dal 1499 ch’ha
termind las guerras svabaisas ed obliga las
Otg Dretgiras da renconuscher la suvera-
nitad austriaca. Adolf Collenberg

Sforza
Il ducadi da Milaun & naschi il 1395 cun
Pattribuziun dal titel da duca a Gian Ga-
leazzo Visconti tras I'imperatur german
Wenzel. Cun Francesco én s'extinguids ils
Viscontis il 1447. Sia figlia Bianca Maria
era maridada cun il condottiere Francesco
I Sforza ch’ha surpiglia il 1450 il domini.
La constituziun dal ducadi ed ils cumbats
dals stadis europeics per la supremazia en
la Lumbardia han augmenta en il 15avel
tschientaner la relevanza strategica dals
pass grischuns, oravant tut dal Giiglia,
Malbgia, Set e Spleia. La controlla da
quests pass respectivamain dal traffic da
martganzia era il tema principal en las re-
laziuns tranter Milaun e las Trais Lias. Las
Trais Lias profitavan dal basegn creschent
dals centers urbans en la Lumbardia (ora-
vant tut da Milaun) e da la rivalitad cre-
schenta tranter la Frantscha e la Republi-
ca da Vaniescha sut Galeazzo Maria (figl
da Francesco [, regent dal 146676, assas-
sind), Gian Galeazzo (ses figl, regent dal
1478-94) e Ludovico Maria, numna il
Mor (regent dal 1494-99 e per in curt

temp il 1500). Ils meds diplomatics ils pli
impurtants applitgads dals Sforza en il
Grischun eran las pensiuns (per las fami-
glias e las persunas dominantas) sco era las
exemziuns ed ils privilegis da dazi (impur-
tants per il pievel cumin). En quests de-
cennis cumenzan pensiuns, annatas e da-
ners da recrutaziun a giugar ina rolla pli e
pli impurtanta (e problematica) en la po-
litica da las Lias. Gia il 1450 ha Francesco
Sforza implitga 'abazia da Mustér, il Me-
sauc ed il Valragn en la diplomazia da Mi-
laun ed en il contract da dazi dal 1467 ha
Galeazzo Maria Sforza concedi a las vals
da cunfin libertad da dazi cunter la serra-
da dals pass per tut ils adversaris da Mi-
laun. Ultra da quai han ils Grischuns pro-
fita da la dira concurrenza tranter Milaun
e la Frantscha per mercenaris grischuns.
En servetsch sco chapitani e cussegliader
dals Sforza ¢ sta per exempel Rudolf von
Salis, numna il Lung. La fin dal 15avel
tschientaner én la Vuclina ed ils dus con-
tadis da Clavenna e da Buorm daventads
victimas da la politica da squitsch dal Gri-
schun envers Milaun. La stad dal 1486 én
quels entrads cun forza armada a Claven-
na ed a I'entschatta dal 1487 via Buorm
en Vuclina (sco gidanters dal papa cunter
Gian Galeazzo Sforza) ed han banduna la
val pir suenter avair obtegni dal duca in’in-
demnisaziun da 14 000 liras e 'exemziun
dals dazis per las Trais Lias (Pasch d’Ar-
denno). Il duca ha erigl en consequenza
diversas fortezzas e fortificaziuns sisum il
Lai da Com ed en la Val daI’Adda. Ludo-
vico Maria — grond ami da Gian Giacomo
Trivulzio fin il 1494 —ha cumbattiil 1499
da la vart da I’Austria e suenter sia fugia a
Puntina ha il domini dals Sforza a Milaun
prendi ina fin — cun excepziun d’inqual
intermez. Ils Franzos han occupa durant
ca. 12 onns la regiun ed il 1512 han ils
Confederads intronisa Massimiliano
Sforza a Milaun (regent fin il 1515). Ils
Grischuns han conquista quel onn ils dus
contadis da Buorm e da Clavenna, las
Trais Plaivs e la Vuclina. Francesco II Sfor-
za (regent dal 1521-25 e dal 1529-35) ha
surda il 1523 Miisch sco feud a I'aventu-
rier Gian Giacomo Medici (numna il Me-
deghin). Quel ha provoca las guerras da
Miisch dal 1525 e dal 1530 ch’han termi-
na cun la renunzia dal Grischun a las Trais
Plaivs e cun la renconuschientscha da las
Terras subditas sco territori da suveranitad
grischuna tras Milaun il 1532. Francesco
IT ¢ mort il 1535 sco ultim exponent dals
Sforza. 1l ducadi da Milaun ¢ pass a la
Spagna ed a partir da quel mument han
cumbatti durant quasi 200 onns ina par-
tida «spagnola» ed ina «franzosa» (per
temp en concurrenza cun Vaniescha) per
la supremazia politica en las Trais Lias.
Adolf Collenberg

Tratta
Attest en scrit u permissiun speziala, con-
segnada da I'administraziun milanaisa a
persunas singulas, famiglias u corpora-
ziuns per cumprar graun, ris, vin ed auter
pli dal ducadi da Milaun, senza avair da
pajar dazi. Da tals attests profitavan surtut
las famiglias e vischnancas a las rutas sur ls
passalpins e las valladas al sid dal Grischun
politicamain impurtantas per Milaun. Ils
titulars pudevan vender vinavant cun in
grond gudogn lur trattas u la martganzia
respectiva. Cun la creaziun da la Republi-
ca cisalpina (1797) én vegnidas abolidas
las trattas. Adolf Collenberg

Como (Com)
Citad e chapitala da la provinza da Com,
situada al sidvest dal Lai da Com al cunfin
svizzer-talian, talian Como. 1429 1801
fieus; 1593 ca. 13000 abitants; 1792
15517; 1800 12695; 1850 18325; 1900
37260; 1950 70413; 1980 96297; 2000
82943. Colonia romana, fundada sin ter-
ritori celtic per defender ils pass alpins. En
il segund tschientaner s.C. ¢ Com daven-
ta in municipium ed in impurtant lieu da
martgd. En il temp medieval tempriv hala
citad appartegni als reginavels langobards
e francons ed al Sontg Imperi roman. En
il 11avel tschientaner & sa constituida la
vischnanca politica da Com. La citad fur-
mava in center economic, artisanal e com-
merzial (fiera da muvel da S. Abundi e da
chavals a Chiasso), favurisa tras la Via Re-
gina che colliava la Germania e I'ltalia.
D’impurtanza én era stadas la fabricaziun
da navs ed il sectur da construcziun. Com
ha profita da sia posiziun per senritgir ed
imponer dazis e pedagis lung las vias e sin
il lai. Suenter l'intervenziun da las pussan-
zas estras — tranter las qualas ils Confede-
rads — en Lumbardia, ha Carl V attribui il
1555 la regiun als Habsburgais spagnols.
111583 ha il cardinal Tolomeo Gallio fun-
da a Com, chera la citad taliana la pli vi-
schina al cunfin cun las regiuns refurma-
das, il collegi cun il medem num, frequen-
ta era da scolasts e students da la part talia-
na da la Confederaziun. Il 1713 én ils
Habsburgais austriacs suandads als spa-
gnols, senza dentant midar la structura ad-
ministrativa. Il protecziunissem austriac
ha effectud in svilup da I'industria da sai-
da, el ha dentant era favurisa la cuntraban-
da cun la Svizra ed il Grischun. A Com,
ch’era ina citad magari conservativa e fide-
la als reschims dominants, existivan den-
tant era gruppas dissidentas, preschentas
giaal'epoca dal'uschenumna risorgimen-
to (19avel tschientaner), ma activas ora-
vant tut durant il faschissem (Comitato
Antifascista Comasco) e favurisadas tras la
vischinanza cun la Svizra che furmava in
punct da colliaziun tranter las organisa-
ziuns democraticas europeicas ed in pajais
da refugi per ils adversaris dals divers re-
schims politics. Luvestgieu da Com ¢ in-
tegra en 'archidiocesa da Milaun. A quel
han appartegni da vegl enna las plaivs dal
Puschlav, da la Vuclina e dals contadis da
Buorm e Clavenna. En il Puschlav posse-
deva l'uvestgieu da Cuira dretgs feudals
(seculars), ma nagins dretgs da domini
ecclesiastics. I1 1853 han pretendi intgins
Pus’ciavins (Prospero Albrici e.a.) la se-
paraziun. Suenter ch’il Cussegl federal ha
scumanda il 1853 giurisdicziuns exteriu-
ras sin territori svizzer, én vegnidas inte-
gradas las plaivs dal Puschlav uffizialmain
en ['uvestgieu da Cuira ils 26 da mars
1871. Marco Dubini

